Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 20fed o Fawrth 2012, yn Ysgol Gymuned Cwm y Glo.
1. Croesawodd y Cadeirydd bawb i’r cyfarfod..

Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Meirwen Lloyd (ML), Cyngh. Nan Humphreys (NH), Cyngh. Delyth Tomos (DT), Cyngh. Goronwy Hughes (GH), Cyngh. Alan Pritchard (AP), Cyngh. Clifford Williams (CW), Cyngh. Dylan Jones (DJ), Cyngh. Richard Robinson (RR) ac Emma Williams (clerc). 
Ymddiheuriadau: Cyngh. Meryl Green (MG), Cyngh. Eryl Roberts (ER), Cyngh. Rhian Thomas (RhT) a’r Cyngh. Brian Jones (BJ).
2.
Datgan Buddiant Personol: I’w datgelu fel maent yn codi. 
3.
Cadarnhau Cofnodion: Cadarnhawyd cofnodion Chwefror.
4.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc y byddai yn ceisio gwneud trefniadau gyda Cyngor Gwynedd i dderbyn canlyniadau ceisiadau cynllunio o hyn allan.
· Dywedodd HJ ei fod ef a GH wedi torri’r brigau isel yng nghae Glanmoelyn.

· Trafodwyd y broblem llifogydd yng nghae Glanmoelyn. Dywedodd ML a HJ nad oedd y broblem wedi bod cynddrwg ag arfer eleni. Credwyd mai y gaeaf sych oedd yn bennaf gyfrifol am hyn ac y dylid cadw llygaid ar y sefyllfa am rwan cyn gwneud dim. Cytunwyd mai Mr Meic Davies a fyddai yn gallu rhoi cyngor i’r Cyngor am hyn.
· Trafodwyd mabwysiadu y llwybr o Ffordd yr Orsaf i gae chwarae Nant y Glyn. Credwyd nad oedd hyn yn benderfyniad i’r Cyngor ei wneud heb arweiniad gan adran gyfreithiol Cyngor Gwynedd. Penderfynwyd y byddai barn yr AC Alun Ffred Jones hefyd yn ddefnyddiol gan nad oedd yn glir pwy oedd gyda pha hawliau dros y llwybr.Penderfynwyd cysylltu gyda Rhun ap Gareth o Adran Gyfreithiol Cyngor Gwynedd.

· Dywedodd NH ei bod wedi cael mwy o fanylion am y llwybr o’r Eglwys i Pant Tirion drwy siarad gyda’r trigolion lleol. Credir bod cyflwr y llwybr wedi gwaethygu yn raddol yn dilyn gosod pibellau nwy ar y safle. Dywedodd bod y llwybr wedi troi yn tua 100 medr o fwd. Penderfynwyd pasio’r mater ymlaen i Swyddog Llwybrau Cyngor Gwynedd.

· Cadarnhaodd y Clerc nad oedd wedi derbyn ymateb gan swyddogion Capel  y Rhos hyd yma.
· Dywedodd y clerc dylai’r cytundeb gwagio biniau caeau chwarae Llanrug ddechrau yr wythnos yma.

· Trafodwyd cais Mr John Walsh, Bryn Moelyn i’r Cyngor dalu am lechi newydd ar y ffordd i’w eiddo gan ei fod yn credu fod defnyddiwyr y cae chwarae yn eu difrodi wrth droi eu ceir. Trafodwyd y mater cyn penderfynu i beidio a thalu am y llechi gan y byddai hyn yn gosod cynsail ar gyfer y dyfodol i dderbyn cyfrifoldeb am y math yma o ddifrod.
· Dywedwyd fod llwybr Rhos Ddu bellach yn edrych yn wych yn dilyn y gwaith tarmacio diweddar a gosod giât mochyn newydd.

· Dywedwyd bod llawer o sbwriel ar y ffyrdd yn dilyn ymweliad y faniau ail gylchu. Penderfynwyd tynnu hyn at sylw Mr Robert Lewis, Cyngor Gwynedd.
· Trafodwyd sbwriel ar y strydoedd a penderfynwyd ysgrifennu at Ysgol Brynrefail i atgoffa’r disgyblion i ddefnyddio’r biniau, yn enwedig amser cinio a gofyn wrth Mr Ronnie Thomas, Cyngor Gwynedd i symud y bin ger safle bws newydd Nant y Glyn. Trafodwyd cael mwy o declynnau sbwriel. Dywedodd y Clerc efallai y byddai modd cael mwy o declynnau sbwriel gyda grantiau.

· Dywedodd HJ nad oedd dŵr wedi bod yn y twb dŵr yn y fynwent yn ddiweddar. Penderfynwyd y byddai CW yn gofyn wrth rhywun am adeiladu bocs pren i ddal poteli llefrith gyda dŵr ar gyfer achlysuron fel hyn.
· Trafodwyd y mwsog yn tyfu ar y llwybrau yn y fynwent. Dywedodd y Clerc ei bod wedi cael neges gan ER a oedd wedi archwilio’r safle ac yn credu nad oedd yn rhaid gwario llawer i’w gywiro, dim ond i’w wlychu cyn ei grafu i ffwrdd gyda rhaw. Yn dilyn trafodaeth, dywedodd CW, HJ, RR a GH y byddent yn gwirfoddoli i glirio’r mwsog.

· Dywedodd AP ac AJ fod y cyfarfod cyhoeddus wedi mynd yn ei flaen yng Nghwm y Glo gyda swyddogion o Cyngor Gwynedd, bod trigolion y pentref wedi cael cyfle i roi eu sylwadau hwy ac y byddai’r swyddogion yn adrodd yn ôl o fewn tri mis. Roedd 110 o dai wedi derbyn holiaduron gan Cyngor Gwynedd ond dim ond 30 a gafwyd yn ôl wedi eu cwblhau. Yn dilyn y cyfarfod, roedd swyddogion parcio Cyngor Gwynedd wedi bod yno ac wedi rhoi tocynnau parcio i ambell i yrrwr. 
· Penderfynwyd archebu 6 pecyn o fanneri gan yr Urdd am £168. Dywedodd ML y byddai yn cysylltu gyda Mr Alun Roberts, Y Gelli i’w harchebu.Penderfynwyd i drafod lleoliadau i’w gosod yn y cyfarfod nesaf. Dywedodd ML y bddai yn holi am leoliadau yn sgwâr Llanrug.
5.
Cae Chwarae Cwm y Glo: Dim i’w nodi.
6.  Caeau chwarae Llanrug: Nant y Glyn a Glanmeolyn: 
· Dywedodd y Clerc bod cais wedi dod gan drigolion 50, 51 a 52 Nant y Glyn i osod ffens ar ben y wal yng nghefn eu heiddo. Yr elusen oedd berchen yr wal ond roeddynt hwy am dalu am y ffens gan y byddai yn dod a llawer mwy o breifatrwydd iddynt. Penderfynwyd ceisio trefnu cyfarfod ar safle i drafod eu gofynion. Dywedodd GH, DJ a CW y byddent yn fodlon mynychu.
· Roedd pris wedi ei dderbyn gan P McGuinness am dorri gwair y caeau yn ystod 2012. Roedd yr un pris a’r hyn a godwyd ganddo llynedd. Penderfynwyd i gynnig y gwaith iddo eto yn unol a rheolau sefydlog y Cyngor.
7. Llwybrau Cyhoeddus: Dim yn ychwanegol i’r hyn a nodwyd ym mhwynt 4 uchod.
8. Glanhau pentrefi Llanrug a Cwm y Glo: Dim yn ychwanegol i’r hyn a nodwyd ym mhwynt 4 uchod.
9. Cynllunio:


(a) Ceisiadau o’r newydd:

· C12/0190/23/LL: Cais Diwygiedig (C06A/0054/23/LL) i adeiladu sied amaethyddol – Llidiart y Rhos, Llanrug: Dim Gwrthwynebiad.
· C12/0305/23/LL: Adeiladu tŷ unllawr a modurdy dwbl – (Cynllun diwygiedig i’r cais a dynnwyd yn ôl o dan gyfeirnod C11/0880/23/LL) – Tir ger Tyddyn Rhyddallt, Llanrug: Gwrthwynebu ar sail fod y mynedfa i’r eiddo yn rhy beryglus a’i fod y tu allan i’r ffinniau datblygu.
10.
Cyllideb:
(a)Taliadau:
Hysbyseb tendr torri gwair
101031                    £123.84

Cyflog Clerc

 
101032                    £223.88

Seindorf Arian Llanrug
101033
         £725.00










                  £1,072.72

(b)Derbyniadau: 
Torri Llwybrau 2011 - £865.50.
(c) Adroddiad Ariannol: Cyflwynodd y Clerc adroddiad ariannol am 2011-12 hyd yma. Dywedodd fod £8,456 wrth gefn ac aeth trwy’r symudiadau yn y cyfrifon ers y cyfarfod diwethaf.
(ch) Cyllideb 2012-13: Cyflwynodd y Clerc gyllideb ar gyfer 2012-13. Trafodwyd y cynnwys ac fe benderfynwyd yn unfrydol i gymeradwyo Cyllideb 2012-13.
     11.
Y Fynwent:  
(a) Diogelwch: 
(b) Cyffredinol: Penderfynwyd y byddai un bin 240 litr yn cael ei wagio trwy’r flwyddyn. 
(c) Incwm Angladdau: £0.

(ch) Dywedodd y Clerc bod cyfarfod arbennig wedi ei gynnal i ddewis contractiwr i dorri gwair y fynwent yn ystod 2012 a bod Mr Wyn Lewis, Caenarfon wedi bod yn llwyddianus.

12. Heddlu: Dywedodd GH ei fod wedi cysylltu gyda’r PCSO am gar yn parcio yn maes parcio’r Sefydliad, ei fod wedi ymweld gyda’r unigolyn a bod y car wedi cael ei symud yn fuan wedyn. Roedd canmoliaeth am yr Heddlu. 

13.
Materion gan y Cynghorwyr:    
· Dywedodd y Clerc fod ER wedi tynnu sylw tuag at gyflwr wal flaen meddygfa Ffordd Glanmoelyn. Roedd wedi syrthio ar y palmant. Penderfynwyd ysgrifennu tuag atynyt i ofyn wrthynt am ei thrwsio.

· Dywedodd ML nad oedd un lamp ar hyd Ffordd Groes yn gweithio. Dywedodd y Clerc y byddai yn cysylltu gyda Mr Colin Worth, Cyngor Gwynedd am hyn.

· Dywedodd GH mai braf oedd clywed bod merch o Lanrug, Elin Catrin Owen wedi ei dewis i gario’r fflam Olympaidd. Penderfynwyd ysgrifennu ati i’w llongyfarch.

· Dywedodd CW bod y ffordd o flaen Tyddyn Rhyddid wedi ei malu yn ddiweddar. Dywedodd HJ fod lori ‘Pickfords’ wedi mynd i drafferthion yno ac wedi malu’r safle wrth geisio dod yn rhydd. Penderfynwyd dweud wrth yr Adran Priffyrdd am hyn.

· Penderfynwyd gofyn wrth Cyngor Gwynedd am osod llinellau dwbl melyn o flaen tai Pen y Cae ger Ysgol Brynrefail.

· Trafodwyd os oedd hawl cynllunio yn Bryn Llan, Llanrug. Roedd yr adeilad newydd yn barod i gael tô arno. Penderfynwyd tynnu sylw yr Adran Gynllunio tuag at hyn.
14.
     Gohebiaeth:

(a)
Oddi wrth Cyngor Gwynedd:

· Gwasanaeth Gwarchod y Cyhoedd: Ymateb i’n cais iddynt ymchwilio i gyflwr safle Garej Hafod: Y tanciau petrol dal yno ond amod ar y cais cynllunio i’w llenwi. Penderfynwyd gofyn wrth Cyngor Gwynedd fabwysiadu’r llwybr/agoraid o’r garej i dai Glanffynnon ac Afon Rhos gan ei bod wedi ei defnyddio gan y cyhoedd ers blynyddoedd.
· Gwasanaeth Cynllunio: Ymateb arall am safle Garej Hafod.
· Gwasanaeth Trafnidiaeth a Gofal Stryd: Ymateb i’n llythyr yn gofyn wrthynt am fabwysiadu’r maes parcio tu ôl i siop Premier, Llanrug.

· Ebost gan Mr Peter Simpson yn trafod sefyllfa baw ci yn y ddau bentref: gofyn i rywun gyfarfod swyddog yn Llanrug. Penderfynwyd i ofyn pe byddai modd cael bin arall yng Nghwm y Glo, ger yr ysgol gynradd. Penderfynwyd gofyn am ddau fin arall yn Llanrug – un ger meddygfa Ffordd yr Orsaf ac un ger Bro Rhyddallt. Penderfynwyd hefyd i ofyn am fwy o arwyddion ‘Dim Baeddu’.
(b) Eraill:

(i)
Anfoneb JD Roberts – Archwiliad mewnol 2010-11 £55: Cytunwyd i’w thalu.
(ii)
Llythyr gan JD Roberts am drefniadau archwiliad 2011-12.

(iii)
Llanrug Unedig – Diolch am grant 2011-12.

(iv)
Un Llais Cymru – Cyfarfod nesaf ar 28ain o Fawrth, 7 o’r gloch, Yr Institute, Caernarfon.

(v)
Hacker Young – Ffurflenni Ariannol 2011-12 a chyfarwyddiadau sut i’w cwblhau a chrynodeb o’r drefn newydd.

15.
Materion Eraill: Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 17eg o Ebrill 2012, Y Sefydliad Coffa, Llanrug.

